
Александр Беглов сиис Коми Республикаса енбиа челядьлы зільджыка пырӧдчыны “Сириус” велӧдчан шӧринса проектъясӧ

Россияса Президентӧс Рытыв-Войвывса федеральнӧй кытшын полномочнӧй петкӧдлысь Александр Беглов да регионса юралысь Сергей Гапликов паныдасисны Ю.А.Спиридонов нима Коми Республикаса Юралысь бердын искусствояс гимназияса велӧдысьяскӧд да быдтасъяскӧд.

Енбиа челядь да найӧс туйдӧдысьяс бура примитісны гӧсьтъясӧс: висьталісны учреждениелӧн история йылысь, нуӧдісны гимназия кузя экскурсия, петкӧдлісны ассьыныс кужӧмлунсӧ да сямсӧ.

Президентӧс петкӧдлысь вылӧ донъяліс велӧдысьяслысь уджсӧ, тӧдчӧдіс, мый налӧн артмис лӧсьӧдны гимназияын зэв бур, кыпыд ру, мый отсалӧ восьтыны да бура сӧвмӧдны челядьлысь пытшкӧсса озырлунсӧ. Гимназияӧн веськӧдлысьяс эскӧдісны Александр Бегловӧс, мый школаса ӧтув велӧдан уджтассӧ челядьыс бура жӧ прӧйдитӧны.

А.Беглов ошкис ныв-зонлысь енбисӧ да вермӧмъяссӧ да пасйис, мый енбиа челядьлӧн эм бур позянлун сӧвмӧдны ассьыныс морттуйсӧ Сочи карса “Сириус” велӧдчан шӧринын, мый 2014 воын восьтӧма Владимир Путинлӧн водзмӧстчӧм серти.

“Тӧда, мый гимназияса челядь ветлісны нин тайӧ нималана шӧринӧ да бур боксянь петкӧдлісны ассьыныс енбисӧ. Сиа налы водзӧ зіля пырӧдчыны “Сириус” шӧринса проектъясӧ”, - пасйис А.Беглов.

Коми Республикаса Юралысь бердын искусствояс гимназияын велӧдчӧ 423 морт, уджалӧ 57 велӧдысь. “Челядьлы искусство школаяс – Россияса канмулӧн озырлун” ставроссияса конкурс серти велӧдчаніныс пырис странаса 145 медбур школа лыдӧ. Гимназияса том шылад тэчысьяслысь, серпасасьысьяслысь да йӧктысьяслысь нимъяссӧ пыртӧма “Енбиа челядь – Россиялӧн аскиа лун” быдвося Ставроссияса энциклопедияӧ.

Президентӧс петкӧдлысь да регионса юралысь ветлісны тшӧтш 5 №-а детсадйӧ, мый воссис 2014 вося рака тӧлысьын. Александр Беглов видзӧдліс группаяс, шылада да спорт залъяс, бурдӧдчан блок, сёянін да варччан бассейн.

Уськӧдам тӧд вылӧ, Россияса Президентлӧн 2012 во ода-кора тӧлысь 7 лунся 599 №-а Индӧдӧн урчитӧм торъя мога петкӧдлассӧ, мый серти 3 арӧссянь 7 арӧсӧдз челядьлы быть колӧ сетны детсадйын места, Коми Республикаын шедӧдӧма тырвыйӧ.

Канмуӧн юралысь пуктіс мог бырӧдны и 1,5 арӧссянь 3 арӧсӧдз челядьлы детсадйӧ ӧчередь. Тайӧ могсӧ збыльмӧдасны 2019 во кежлӧ, та бӧрся власьт органъяс сюся видзӧдӧны.

Александр Беглов пожелал юным талантам Коми активнее участвовать в проектах образовательного центра «Сириус»
Полномочный представитель Президента России в СЗФО Александр Беглов и глава региона Сергей Гапликов встретились с педагогами и воспитанниками «Гимназии искусств при Главе Республики Коми» имени Ю.А.Спиридонова.

Юные дарования и их наставники тепло встретили делегацию: рассказали об истории учреждения, провели экскурсию по отделениям гимназии, а также продемонстрировали свои творческие умения и достижения.

Полпред высоко оценил профессионализм преподавателей и созданную ими радостную и творческую атмосферу, которая способствует развитию детских талантов. Руководство учреждения заверило, что уделяет серьёзное внимание и обычному учебному процессу, чтобы учащиеся гимназии полноценно освоили общеобразовательную программу.

Общаясь с воспитанниками гимназии, Александр Беглов поблагодарил ребят за их талант и творческие успехи. Он также отметил, что одарённые дети со всей страны имеют возможность реализовывать свой интеллектуальный и личностный потенциал на базе Образовательного центра «Сириус» в городе Сочи, созданного в 2014 году по инициативе Президента России Владимира Путина.

«Я знаю, что воспитанники Гимназии искусств тоже уже побывали в этом уникальном центре, что лишний раз подтверждает, что здесь действительно учатся талантливые дети», – отметил А. Беглов и пожелал ребятам не останавливаться на достигнутом и активнее участвовать в проектах «Сириуса».

В Гимназии искусств при Главе Республики Коми обучаются 423 человека, работают 57 педагогов. Учреждение в числе 145 лучших школ страны стала победителем Всероссийского конкурса «Детские школы искусств – достояние Российского государства». Имена юных музыкантов, художников и танцоров Гимназии вошли в Ежегодную Всероссийскую энциклопедию «Одарённые дети – будущее России».

Также полпред совместно с главой региона посетили детский сад №5, введённый в эксплуатацию в марте 2014 года. А. Беглов осмотрел группы, музыкальный и спортивный залы, медицинский блок, пищеблок, бассейн.

Напомним, в Республике Коми целевой показатель, определённый Указом Президента Российской Федерации от 7 мая 2012 г. № 599, в части доступности дошкольного образования для детей в возрасте от 3 до 7 лет составил 100%.

Глава государства поставил задачу ликвидировать очередь для детей в возрасте от 1,5 до 3 лет. Этот вопрос должен быть решен к 2019 году и находится на особом контроле органов власти.

